
	1. ՀՀ ֆինանսների նախարարություն


	ՀՀ կառավարության 2021 թվականի փետրվարի 25-ի «Կառավարության աշխատակարգը հաստատելու մասին» N 252-Լ որոշմամբ հաստատված աշխատակարգի 16-րդ կետով սահմանված ժամկետում կարծիք չի ներկայացրել։

	2. ՀՀ Կադաստրի կոմիտե
	11.11.2025թ.

	
	N ՍԹ/21490-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի նոյեմբերի 11-ի N ԴԽ//38704-2025 գրությունը՝ «Անշարժ գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծին կից հավելվածով ներկայացված ցանկի (այսուհետ՝ Ցանկ) 1-7-րդ կետերում նշված հասցեներում գտնվող անշարժ գույքերի նկատմամբ գրանցված է Հայաստանի Հանրապետության սեփականության իրավունքը: Միաժամանակ հայտնում ենք, որ՝
· 07-005-0021-0012 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 02062025-07-0112 վկայականի, 2.32 հա է, մինչդեռ կադաստրային քարտեզում արտացոլված է 2.389097 հա մակերեսով, ինչպես նաև հողամասի ուրվագիծը, գծային չափերը, մակերեսը չեն համապատասխանում պետական գրանցման տվյալներին, 
· 07-010-0168-0001 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 02062025-07-0127 վկայականի, 0.5 հա է, մինչդեռ կադաստրային քարտեզում արտացոլված է 0.499718 հա մակերեսով,
· 01-003-0303-0112 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 03112025-01-0078 վկայականի, 2.79128 հա է, մինչդեռ կադաստրային քարտեզում արտացոլված է 2.791284 հա մակերեսով,
· 06-112-0468-0074 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 03112025-06-0077 վկայականի, 4.0 հա է, մինչդեռ կադաստրային քարտեզում արտացոլված է 3.999974 հա մակերեսով,
· 11-046-0155-0002 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 29102025-11-0037 վկայականի, 3.0 հա է, մինչդեռ կադաստրային քարտեզում արտացոլված է 4.36076 հա մակերեսով, ինչպես նաև հողամասի ուրվագիծը, գծային չափերը, մակերեսը չեն համապատասխանում պետական գրանցման տվյալներին,
· 04-001-0134-0005 կադաստրային ծածկագրով հողամասը, ըստ անշարժ գույքի նկատմամբ իրավունքների պետական գրանցման N 03112025-04-0110 վկայականի, 6.0 հա է, մինչդեռ կադաստրային քարտեզում արտացոլված է 8.704815 հա մակերեսով, ինչպես նաև հողամասի գծային չափերը, մակերեսը չեն համապատասխանում պետական գրանցման տվյալներին: 
   Հաշվի առնելով վերոգրյալը՝ առաջարկում ենք 07-005-0021-0012, 11-046-0155-0002 և 04-001-0134-0005 կադաստրային ծածկագրերով հողամասերը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասերի հատակագծերը՝ հաստատված համայնքի ղեկավարի կողմից:
   Բացի այդ՝ առաջարկում ենք Ցանկի 1-ին կետի Անշարժ գույքի հասցեն» սյունակում անշարժ գույքի հասցեն համապատասխանեցնել անշարժ գույքի նկատմամբ իրավունքների պետական գրանցման N 02062025-07-0112 վկայականի տվյալներին, իսկ նույն կետի «Անշարժ գույքի շուկայական արժեքին մոտարկված կադաստրային արժեքը (ՀՀ դրամ)» սյունակում՝ «3,752,971․20» թիվը փոխարինել «375,297,120» թվով:
   Առաջարկում ենք նաև Ցանկում լրացնել հողամասերի կադաստրային ծածկագրերը:


	Ընդունվել է։ Անշարժ գույքի շուկայական արժեքին մոտարկված կադաստրային արժեքը փոփոխվել է։

	3․ ՀՀ գլխավոր դատախազություն
	12․11․2025թ․

	
	N /20․1/25495-2025

	Ի պատասխան ՏԿԵ նախարարի 2025 թվականի
նոյեմբերի 11-ի թիվ ԴԽ//38704-2025 գրության

«Անշարժ գույք ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) կապակցությամբ հայտնում եմ, որ Նախագծի հավելվածով նախատեսված ցանկի 1-ին (Կոտայքի մարզ, Ծաղկաձոր համայնք, Ծաղկաձոր քաղաք, Մ. Մկրտչյան 30/1 հասցեի 2.32 հա մակերեսով հողամաս) և 4-րդ (Երևան, Արաբկիր, Ղափանցյան փողոց 59/11) տողերով նախատեսված անշարժ գույքերի շուկայական արժեքին մոտարկված կադաստրային արժեքը կազմում է համապատասխանաբար 375 միլիոն 297 հազար 120 դրամ և  167 միլիոն 11 հազար 680 դրամ: Մինչդեռ, հավելվածում նշված գումարների թվային արտահայտումը (3,752,971․20 և 1,670,116․80) առերևույթ չի արտացոլում գույքերի իրական գինը: 
Հետևաբար առաջարկվում է Նախագծի հավելվածով նախատեսված ցանկի 1-ին և 4-րդ տողերի 6-րդ սյունակներում շուկայական արժեքին մոտարկված կադաստրային արժեքները համապատասխանաբար շարադրել հետևյալ կերպ՝ 375,297,120 և 167,011,680:

	Ընդունվել է, կատարվել են համապատասխան փոփոխություններ։






